
КОМИ РЕСПУБЛИКАЛӦН ОЛАНПАС

Коми Республикаын муниципальнӧй юкӧнъяслӧн меставывса асвеськӧдлан органъяс да Коми Республикаса канму власьт органъяс костын реклама юкӧнын торъя уджмогъяс выль ног юклӧм йылысь 


Примитӧма Коми Республикаса
Каналан Сӧветӧн	2016 вося вӧльгым тӧлысь 23 лунӧ


Тайӧ Оланпасыс «Реклама йылысь» Федеральнӧй оланпаслӧн 40 статьяса 7 юкӧн серти, Россия Федерацияса му кодекслӧн 101 статья серти, «Россия Федерацияса му кодекс уджӧ пыртӧм йылысь» Федеральнӧй оланпаслӧн 2 статьяса 4 пункт серти, «Россия Федерацияса субъектъяслӧн оланпас пыртысь (бӧрйӧм) да олӧмӧ пӧртысь канму власьт органъяс котыртан ӧтувъя принципъяс йылысь» Федеральнӧй оланпаслӧн 263 статьяса 61 пункт серти да «Россия Федерацияын меставывса асвеськӧдлӧм котыртан ӧтувъя принципъяс йылысь» Федеральнӧй оланпаслӧн 17 статьяса 12 юкӧн серти  ладмӧдӧ йитӧдъяссӧ, кутшӧмъяс йитчӧны Коми Республикаын кар кытшъясса да муниципальнӧй районъясса муниципальнӧй юкӧнъяслӧн меставывса асвеськӧдлан органъяс да Коми Республикаса канму власьт органъяс костын реклама юкӧнын торъя уджмогъяс выль ног юклӧмкӧд.  

1. Пыртны Коми Республикаса Веськӧдлан котырлӧн уджмогъясӧ Коми Республикаын кар кытшъясса да муниципальнӧй районъясса муниципальнӧй юкӧнъяслӧн меставывса асвеськӧдлан органъяслысь реклама юкӧнын татшӧм уджмогъяс: 
1) реклама конструкцияяс сувтӧдӧм да уджӧдӧм могысь му участокъясӧн вӧдитчӧм, кутшӧмъяс меститчӧны Коми Республикаын кар кытшъясса да муниципальнӧй районъясса муниципальнӧй юкӧнъяслӧн мутасын, кутшӧмъяс вылӧ канму эмбурсӧ абу юклӧма, сэк, кор «Россия Федерацияса му кодекс уджӧ пыртӧм йылысь» Федеральнӧй оланпас серти лӧсялана му участокъясӧн вӧдитчыны колӧ кар кытшъясса да муниципальнӧй районъясса меставывса асвеськӧдлан органъяслы;
2) му участокъяс вылын, кутшӧмъяс вылӧ канму эмбурсӧ абу юклӧма, реклама конструкцияяс сувтӧдӧм да уджӧдӧм вылӧ сёрнитчӧмъяс (водзӧ - сёрнитчӧмъяс) кырымалан инӧд вылӧ торгъяс (аукцион либӧ конкурс) нуӧдан форма урчитӧм; сёрнитчӧмъяс кырымалан инӧд вылӧ Россия Федерацияса оланпастэчас серти торгъяс нуӧдӧм, татшӧм сёрнитчӧмъяс кырымалӧм; 
[bookmark: Par0]3) реклама конструкцияяс му участокъяс вылын, эмбуралан форма вылӧ видзӧдтӧг, а сідзжӧ зданиеяс либӧ мукӧд вӧрзьӧдтӧм эмбур вылын, кутшӧмъяс лоӧны Коми Республикаса канму эмбурӧн либӧ муниципальнӧй эмбурӧн, реклама иналан схема вынсьӧдӧм. Реклама конструкцияяс иналан схемасӧ да сыӧ пыртӧм вежсьӧмъяссӧ колӧ публикуйтны (йӧзӧдны) пӧрадок серти, кутшӧмӧс урчитӧма Коми Республикаса Веськӧдлан котырлысь инӧда актъяс официальнӧя публикуйтӧм (йӧзӧдӧм) вылӧ, да меститны «Ӧтуввез» юӧртан да телекоммуникационнӧй везйын Коми Республикаса Веськӧдлан котырлӧн официальнӧй сайтӧ; 
4) Реклама конструкцияяс сувтӧдӧм да уджӧдӧм вылӧ разрешениеяс сетӧм эмбур кутысьяслӧн либӧ «Реклама йылысь» Федеральнӧй оланпаслӧн 19 статьяса 5, 6, 7 юкӧнъясын индӧм му участокъяс, зданиеяс да мукӧд вӧрзьӧдтӧм эмбур оланпас серти мукӧд кутысьлӧн, реклама конструкцияяс кутысьяслӧн шыӧдчӧмъяс подув вылын; 
5) реклама конструкцияяс сувтӧдӧм да уджӧдӧм вылӧ разрешениеяс бырӧдӧм; 
6) сувтӧдӧм да (либӧ) разрешениетӧг, кодлӧн уджалан кадколастыс эз на коль, уджӧдан реклама конструкцияяс разьӧм йылысь тшӧктӧд сетӧм;
7) реклама конструкция типъяс да сикасъяс, кутшӧмъясӧс позьӧ да оз позь сувтӧдны, сы лыдын татшӧм реклама конструкцияяс дорӧ корӧмъяс урчитӧм овмӧдчӧминлысь либӧ кар кытшлысь ортсыса архитектурнӧй ӧбликсӧ видзны коланлунсӧ тӧд вылын кутӧмӧн; 
8) реклама конструкцияяс сувтӧдӧм да уджӧдӧм вылӧ разрешениеяссӧ туйтӧмӧн лыддьӧм йылысь искӧн ёрдӧ шыӧдчӧм сэк, кор тайӧ инын реклама конструкция сувтӧдӧмыс оз лӧсяв реклама конструкцияяс иналан схемалы (сэк, кор реклама конструкция сувтӧдан инсӧ «Реклама йылысь» Федеральнӧй оланпаслӧн 19 статьяса 58 юкӧн серти урчитӧны реклама конструкция иналан схемаӧн) либӧ сэк, кор торкӧны овмӧдчӧминлысь либӧ кар кытшлысь ортсыса архитектурнӧй ӧбликсӧ;   
9) реклама конструкция кутысьяслы компенсация мынтӧм сэк, кор реклама конструкция иналан схемаӧ пыртӧма вежсьӧмъяс, мый серти реклама конструкциясӧ водзджык сувтӧдан иныс оз лӧсяв индӧм схемалы да татшӧм реклама конструкция иналӧм вылӧ разрешениесӧ лои лыддьӧма туйтӧмӧн «Реклама йылысь» Федеральнӧй оланпаслӧн 19 статьяса 20 юкӧнлӧн 3 пунктӧн урчитӧм подув серти;  
10) Коми Республикаын кар кытшъясса да муниципальнӧй районъясса муниципальнӧй юкӧнъяслӧн мутасын реклама конструкцияяс разьӧм сэк, кор урчитӧм кадколастӧ вӧрзьӧдтӧм эмбур кутысь либӧ оланпас серти мукӧд кутысь, кытчӧ иналӧма реклама конструкциясӧ, либӧ оланпас серти мукӧд кутысь эз вӧчны реклама конструкция разьӧм серти «Реклама йылысь» Федеральнӧй оланпаслӧн 19 статьяса 21 юкӧнын индӧм кывкутана могсӧ либӧ тайӧ вӧрзьӧдтӧм эмбур кутысьыс либӧ оланпас серти мукӧд кутысьыс тӧдтӧм, а сідзжӧ реклама конструкциясӧ кӧ иналӧма муниципальнӧй эмбур объект дорӧ либӧ уна патераа керкаын жыр кутысьяслӧн ӧтувъя эмбур дорӧ, сэк, кор тайӧ жыр кутысьясыс эз сетлыны сӧгласие реклама конструкция сувтӧдӧм да уджӧдӧм вылӧ, кутшӧмӧс индӧма “Реклама йылысь” Федеральнӧй оланпаслӧн 19 статьяса 211 юкӧнын, реклама конструкцияяс видзӧм либӧ колана случайясын бырӧдӧм; 
11) реклама конструкцияяс кутысьяс дорӧ, вӧрзьӧдтӧм эмбур кутысьяс, кытчӧ иналӧма реклама конструкцияяс, либӧ оланпас серти мукӧд кутысь дорӧ реклама конструкция разьӧмкӧд, видзӧмкӧд да колана случайясын бырӧдӧмкӧд йитчӧм рӧскод бӧр бергӧдӧм йылысь корӧмӧн шыӧдчӧм.  
2. Реклама конструкцияяс улын тайӧ Оланпас серти колӧ гӧгӧрвоны ортсы реклама паськӧдӧм могысь вӧдитчӧм щитъяс, стендъяс, стрӧитчан сеткаяс, перетяжкаяс, электроннӧй таблояс, оборудование, кутшӧм колӧ реклама проекция вылӧ да быдсикас веркӧс вылӧ реклама проекция вылӧ, сынӧда шаръяс, аэростатъяс да мутасӧ зумыда меститӧм мукӧд техническӧй средство, кутшӧмъясӧс монтируйтӧны да пуктӧны  зданиеяслӧн, стрӧйбаяслӧн, сооружениеяслӧн ортсы стенъяс вылӧ, вевтъяс да конструкцияса мукӧд элемент вылӧ либӧ наысь ортсын, а сідзжӧ ӧтувъя транспорт сувтланінъясын.   
2 статья 
1. Коми Республикаса Веськӧдлан котырлысь тайӧ Оланпаслӧн 1 статьяын индӧм уджмогъяссӧ збыльмӧдӧ Коми Республикаса Веськӧдлан котыр ас кежысь либӧ сыӧн уполномочитӧм Коми Республикаса олӧмӧ пӧртысь власьт органъяс.  
2. Коми Республикаса Веськӧдлан котырлысь тайӧ Оланпаслӧн 1 статьяын индӧм уджмогъяссӧ збыльмӧдӧны лӧсялана финансӧвӧй во да планӧвӧй кадколаст кежлӧ Коми Республикаса республиканскӧй сьӧмкуд сьӧм тшӧт весьтӧ. 

3 статья
1. Тайӧ Оланпасыс вынсялӧ 2017 вося тӧвшӧр тӧлысь 1 лунсянь да уджалӧ 2026 вося ӧшым тӧлысь 31 лунӧдз. 
2. Коми Республикаса Веськӧдлан котырлы примитны тайӧ Оланпассӧ збыльмӧдны могмӧдысь нормативнӧй инӧда актъяс.


Коми Республикаса Юралысь 					    С.А. Гапликов

Сыктывкар
2016 вося ӧшым тӧлысь 5 лун
123-РЗ №



